


dations for educators. The material is intended for mathematics teachers, methodologists, and researchers
in the field of pedagogy.

Keywords: MMM Method, logical thinking, problem-based learning, mathematical competence,
problem—challenge—logic, didactic technology, pedagogical experiment.

Kirish. Zamonaviy O‘zbekiston ta’lim tizimida o‘quvchilarda mustaqil, tanqidiy va mantiqiy fikr-
lash ko‘nikmalarini tarbiyalash davlat ta’lim siyosatining ustuvor yo‘nalishlaridan biriga aylangan. Mate-
matika fani, o‘zining mavhum-mantiqiy tabiati tufayli, bunday ko‘nikmalarni rivojlantirish uchun alohida
salohiyatga ega bo‘lib, to‘g ri tashkillashtirilgan dars jarayoni o‘quvchini faqat tayyor algoritmni qo‘llov-
chidan mustaqil fikrlovchi, masalani tahlil giluvchi va asoslangan xulosa chigaruvchi shaxsga aylantirish
imkonini beradi. Shunga qaramay, amaliyotda ko‘plab o‘qituvchilar hamon an”anaviy, reproduktiv yonda-
shuvga, ya'ni, tayyor formula va algoritmlarni yodlatish, namuna asosida mashq bajartirishga tayanib qol-
moqda. Bunday usul o‘quvchining ijodiy salohiyatini, izlanuvchanligini va mantiqiy mulohaza yuritish qo-
bilivatini to‘liq ro‘yobga chiqarishga to‘sqinlik qiladi (Polya, 1945; Dewey, 1938).

Ushbu tadqiqot doirasida biz umumta’lim maktablarining matematika kursiga moslashtirilgan MMM
metodini — Masala, Muammo, Mantiq tizimini taklif etamiz. Mazkur yondashuv muammoli ta'lim pedago-
gikasining nazariy asoslariga tayanib, o‘quvchini bilim oluvchi passiv obyektdan faol izlanuvchi, masala-
larni mustaqil yechuvchi subyektga aylantirishni magsad qiladi.

Tadqiqotning dolzarbligi shundan iboratki, mavjud o‘quv-uslubiy adabivotlarda muammoli ta’lim
g‘oyalari, ko‘pincha, nazariy darajada qoladi, ammo ularni real dars jarayoniga, xususan, matematika dars-
lariga aniq bosgichma-bosqich texnologiva ko‘rinishida tatbiq etish bo‘yicha amaliy ishlanmalar yetarli
emas. MMM metodi aynan shu bo‘shligni to‘ldirishga, ya’ni, nazarivani amaliyot bilan bog‘lovchi ko‘prik
vazifasini bajarishga qaratilgan.

Tadqiqotning magsadi — MMM metodining nazariy asoslarini ochib berish, uning tarkibiy bosqich-
larini tavsiflash, amaliy misollar yordamida qo‘llanilish texnologiyasini ko‘rsatish hamda pedagogik tajriba
orqali uning samaradorligini empirik tasdiglashdan iborat.

Mmm metodining nazariy asoslari. MMM metodining ilmiy-nazariy poydevorini bir nechta o‘zaro
bog‘liq pedagogik va psixologik konsepsiyalar tashkil etadi. Quyida ularning har biri alohida ko‘rib chiqi-
ladi.

Muammoli ta’lim nazariyasi. Amerikalik faylasuf va pedagog Jon Dyui (1938) [2] ta’lim jarayo-
nida shaxsiy tajriba va muammoni hal qilish jarayonining hal qiluvchi ahamivatini ilmiy asoslab berdi.
Uning qarashlariga ko‘ra, haqiqiy bilim tayyor holda uzatilmaydi, balki bola tomonidan faol izlanish, sinov
va xato orqali mustaqil qurib chigiladi. Dyuining “muammoli vaziyat” g‘oyasi MMM metodining ikkinchi
— Muammo bosgichiga bevosita asos bo‘lib xizmat qildi.

Vengr-amerikalik matematik Jorj Polya (1945) [1] o°zining mashhur “Qanday yechish kerak™ asarida
matematik masalalami yechishning to‘rt bosqichli sxemasini taklif etdi: masalani tushunish, yechim reja-
sini tuzish, rejani amalga oshirish va olingan natijani tekshirish. MMM metodi Polya modelidan ilhomlanib,
uni zamonaviy didaktik talablarga moslashtirgan holda uchta yiriklashtirilgan bosgichga — Masala, Muam-
mo, Mantiq — birlashtiradi, bu esa o°quvchi uchun jarayonni soddaroq va tushunarliroq giladi.

Konstruktivizm va kognitiv bilish nazariyasi. Lev Vigotskiyning (1978) [3] “Yaqin rivojlanish
zonasi” haqgidagi g‘oyasi o‘quvchi mustaqil bajara oladigan vazifalar bilan kattalar yoki tengdoshlar vorda-
mida bajara oladigan vazifalar o°‘rtasidagi optimal nisbatni belgilashga xizmat giladi. MMM metodining
har bir bosqgichi aynan shu prinsipni hisobga olgan holda loyihalashtirilgan. Masala bosqichi o‘quvchining
mavjud bilimiga tayanadi, Muammo bosqichi yaqin rivojlanish zonasiga kirishni ta’'minlaydi, Mantiq bos-
qichi esa yangi bilimning mustahkamlanishiga xizmat qiladi.

Jan Piajening (1972) [4] kognitiv rivojlanish nazariyasi bolalarda mantiqiy-matematik tafakkurning
yosh xususiyatlariga mos ravishda bosqichma-bosqich rivojlanishini ko‘rsatib beradi. Ushbu nazariy qarash
MMM metodi doirasida tagdim etiladigan masalalarning murakkablik darajasini o‘quvchining yosh va kog-
nitiv imkoniyatlariga moslab tanlash zaruratini belgilaydi.

Bundan tashqari, Jerom Brunerning spiral o‘quv dasturi g‘oyasi ham metodning uzluksizlik prinsipi-
ni izohlashda muhim ahamiyat kasb etadi: bir xil mavzu turli sinflarda tobora chuqurroq va murakkabroq
shaklda MMM bosqichlari orgali qayta-qayta ko‘rib chiqilishi mumkin.

Zamonaviy empirik tadqiqotlar. Hmelo-Silver (2004) [ 5] muammoga asoslangan ta’lim (Problem-
Based Learning)ning o‘quvchilar motivatsiyasi va chuqur tushunish darajasiga ijobiy ta’sir ko*rsatishini bir
qator empirik tadqiqotlar asosida isbotlab berdi. Uning xulosalariga ko‘ra, muammoli vaziyatlarda ishlash

Kirish. Bugungi globallashuv sharoitida jamiyatning bargaror rivojlanishi va taraqqiyoti har tomon-
lama yetuk, ma’naviy va ijtimoiy jihatdan barkamol shaxsni tarbiyalash bilan chambarchas bog‘ligdir. Bu
jarayonda oilaning o°‘rni va ahamiyati juda katta bo‘lib, undagi madaniyat, o‘zaro munosabatlar va qadriyat-
lar jamiyat bargarorligining muhim omili sifatida namoyon bo‘ladi. Bu haqida Prezidentimiz Sh.M.
Mirziyoyev, ... bugungi tez o°zgarayotgan, murakkab davrda oilaviy masalalarni ilmiy asosda chuqur o‘r-
ganmasdan turib ijtimoiy hayotdagi ko‘plab murakkab savollarga javob topish giyin. Shu bois oila insti-
tutini mustahkamlash va oilaviy qadriyatlarni rivojlantirish ustuvor vazifa bo‘lishi kerak™, deb ta’kidlaydi
[1]. Ushbu fikrlar oilaning nafagat ijtimoiy, balki pedagogik ahamiyatini ham yaqqol ifodalaydi. Aynigsa,
ta’lim tizimida faoliyat yuritadigan pedagog kadrlarning, xususan, bo‘lajak boshlang‘ich sinf o‘qituvchi-

